BRCKO-GAS

OSIGURANJE

Na osnovu Clana 47. Statuta Dionickog drustva za

osiguranje ,Brcko-gas osiguranje® Brcko, Upravni odbor Drustva,
na sjednici odrZzanoj dana 15.04.2016. godine, donio je sljedece

Uslove
za osiguranje objekata u izgradnji

Predmet osiguranja

Clan 1.

1. Predmet osiguranja po ovim Uslovima su:

1) gradevinski objekti u izgradnji, podrazumijevajuci pod tim
novogradnje, rekonstrukcije, popravke, dogradnje,
nadogradnije i sli¢no;

2) gradevinski, zanatski, instalacioni materijal, kao i ostala
oprema koja je namijenjena iskljuCivo za ugradnju u
objekat u izgradnji;

3) gradevinska oprema i pomocni objekti koji su obuhvaceni
u predraCunskoj vrijednosti objekta u izgradniji i sluze za
izgradnju gradevinskog objekta (pomocne zgrade, barake
drvene ili zidane za skladiste, radionice, restorani,
pokretne skele i slicno), osim stvari koje Cine osnovna
sredstva izvodaca radova, odnosno osiguranika.

Ako se posebno ugovori i obraCuna posebna premija,

osiguranjem se mogu obuhvatiti:

1) ve¢ postoje¢i objekti na kojima se obavljaju
rekonstrukcije,  popravke, dogradnje, nadgradnje,
adaptacije i sli¢no;

2) dio objekta u izgradnji, odnosno pojedini gradevinski i
zanatski radovi koje je preuzeo izvodac radova;

3) pomocni gradevinski materijal i alat u upotrebi;

4) gradevinska oprema i pomocni objekti koji sluze za
izgradnju gradevinskog objekta i koji uopste nisu ili nisu
u cjelosti obuhvaceni u predracunskoj vrijednosti objekta
u izgradnj;

5) stacionarna (usidrena) plovna vozila, ¢amci, splavovi,
pontoni na vodi i stvari na njima za vrijeme gradnje na
vodi ili obali;

6) stvari radnika;

7) poslovno-tehnicka  dokumentacija, ukljucujuéi i
gradevinsku knjigu (osiguranu na ,taksiranu vrijednost").

8) troskova za rasSCiSCavanje i ruSenje ostataka ostecene
stvari, u vezi sa nastalim osiguranim slu¢ajem, a prema
¢lanu 30. ovih Uslova;

9) troskovi za ispunjenje Supljina preko profila predvidenog
projektom, koji su potrebni za uspostavljanje ostecenog
objekta, odnosno radova u prvobitno stanje (osiguranje
na ugovorenu sumu na ,prvi rizik").

Po ovim Uslovima ne mogu biti predmet osiguranja:

1) nestacionarna (neusidrena) plovna vozila (¢amci,
splavovi, pontoni, tegljai) i stvari na njima, motorna
vozila i prikolice na suvom, samohodne masine, vazdusne
letjelice;

2) stvari u prevozu izvan gradilista;

3) novac i vrijednosti papiri;

4) rusSenje postojecih objekata;

5) geoloska istrazivanja terena;

6) osnovna sredstva gradevinske izvodacke organizacije,
obrtna sredstva izvodaCa radova koja ne sluze za samu
izgradnju osiguranog objekta, zatim inventar kancelarija,

radnickih restorana i radnickih stanova, kao i druge stvari
koje ne sluze neposrednoj izgradnji osiguranog objekta.

4. Ne moZze se osigurati gradevinski objekat ako na njemu nije

zaposlen potreban broj kvalifikovane stru¢ne radne snage,
ako gradnjom i radovima ne rukovode i ne nadziru ih
struénjaci sa potrebnim struc¢nim kvalifikacijama i ako ne
postoji gradevinska dozvola.

Osiguranje ne pokriva Stete ako se prijavljuju na kraju
gradenja kao spisak nedostataka i Steta bez mogucnosti
ustanovljenja datuma, uzroka njenog nastanka i obima.

Osigurane opasnosti

Clan 2.

Osiguravac je obavezan da isplati naknadu u sluCaju Stete
prouzrokovane uniStenjem, oSte¢enjem ili nestankom
osigurane stvari od sljedecih osnovnih opasnosti:

1) pozara i wudara groma, eksplozije, oluje, grada,
manifestacije i demonstracija, pada letjelica, izlivanja
vode, mraza, snijega i leda, snjezne lavine, kiSe,
odronjavanja i zarusavanja tla, slijeganija tla;

2) gradevinske nezgode;

3) nespretnosti, nemara ili zle namjere radnika ili nekog
drugog lica;

4) provalne krade.

. Ako se posebno ugovori i obracuna dodatna premija,

osiguravac je obavezan isplatiti naknadu Stete od jedne ili

viSe dopunskih opasnosti, ve¢ prema tome kako se ugovori, i

to:

1) poplave i bujice, visoke i podzemne vode;

2) Kklizanje tla;

3) odgovornost iz djelatnosti izvodaca gradevinskih radova
za Stete prema tre¢im licima;

4) ugovorne odgovornosti izvodaca gradevinsih radova u
garantnom roku.

Osigurane su samo one dopunske opasnosti koje su

navedene u polisi i za koje je obracunata dodatna premija.

Osiguranjem nisu obuhvacene Stete od nuklearne reakcije,

nuklearne radijacije i radioaktivhe kontaminacije.

Obim opasnosti pozara i udara groma

Clan 3.

Pozarom, u smislu ovih Uslova, smatra se vatra nastala izvan

odredenog ognjista ili vatra koja je ovo mjesto napustila i

sposobna je da se dalje razvija svojom vlastitom snagom.

Osiguranjem od poZara obuhvacen je i rizik samozapaljenja

zaliha, ako je uskladistenje izvrSeno po propisima.

Ne smatra se da je nastupio pozar i osiguravac nije u obavezi

da plati naknadu ako je osigurana stvar unistena ili oStecena:

a) zbog izlaganja korisnoj vatri ili toploti radi obrade ili u
druge svrhe (na primjer: u preradi, pri susenju, przenju,
pecenju i slicno) ili uslijed pada ili bacanja u loZiSte (pec
ili slicno);

b) osmudivanjem, oprljenjem ili progorenjem od cigarete,
cigare, sprave za osvijetljavanje, Zeravice i sli¢no;

c) zbog vrenja ili zagrijavanja, kuvanja, dimljenja i sli¢no.

Osiguranjem od opasnosti poZara nisu obuhvacene Stete na

dimnjacima nastale u vezi sa njihovom funkcijom.

Osiguranje od udara groma, u smislu ovih Uslova, pokriva

Stete koje na osiguranim stvarima prouzrokuje grom

djelovanjem snage ili toplote, kao i Stete od predmeta

oborenih udarom groma.

Strana | 1



Obim opasnosti eksplozije

Clan 4.

1. Eksplozijom se, u smislu ovih Uslova, smatra iznenadno

ispoljavanje sile zasnovane na teznji pare ili plinova da se
prosire.
Eksplozija posuda pod pritiskom (kotlova, cijevi i slicno)
postoji samo kada su zidovi posuda u toj mjeri pocijepani da
nastaje trenutno izjednacCavanje unutrasnjeg i spoljasnjeg
pritiska. Ako je u unutrasnjosti posude nastala eksplozija
uslijed hemijskog pretvaranja, Steta koja od toga nastane na
posudi pokrivena je osiguranjem i onda kada zidovi posude
nisu pocijepani, dok osiguranjem nisu pokrivene Stete koje su
posljedica smanjenja pritiska u posudi.

2. Osiguranjem nisu obuhvacene Stete:

1) na stvarima osiguranika prouzrokovane miniranjem koje
se obavlja u okviru njegove djelatnosti ili u okviru
dozvoljene djelatnosti trecih lica;

2) na masinama prouzrokovane eksplozijom u prostoru za
unutrasnje sagorijevanje (cilindar motora);

3) od eksplozije koje su normalna pojava u procesu
proizvodnje;

4) od eksplozivnog izduvavanja iz pedi i slicnih naprava;

5) od eksplozija bioloskog karaktera;

6) od eksplozije na posudama pod pritiskom iz stava 1.
alineja 2. ovog clana zbog dotrajalosti, istroSenosti ili
prekomjerne naslage rde, kamenca, taloga, mulja na
osiguranoj stvari, ali se nadoknaduje Steta na drugim
stvarima u vezi sa nastalom eksplozijom;

7) zbog probijanja zvucnog zida.

Obim opasnosti oluje

Clan 5.

1. Olujom se, u smislu ovih Uslova, smatra vjetar brzine 17,2
m/sec, odnosno 62 km/h (jacine 8 stepeni po Boforovoj skali)
ili vise.
Smatrace se da je duvao vjetar ove brzine u kraju gdje se
nalazi osigurana stvar, ako je vjetar lomio grane i stabla ili
ostetio redovno odrzavane gradevinske objekte. U slucaju
sumnje, osiguranik mora dokazati brzinu vijetra izvjeStajem
hidrometeorolo3ke sluzbe.
2. Stete od oluje obuhvacene su osiguranjem ako su
prouzrokovana mehanicka ostecenja na osiguranoj stvari:
1) neposredno djelovanjem oluje;
2) direktnim udarom predmeta oborenih ili noSenih vjetrom.
3. Osiguranjem od oluje nisu obuhvacene Stete:
1) od prodiranja kiSe, grada, snijega ili drugih nanosa kroz
otvoren prozor ili druge otvore koji postoje na objektu,
osim ako su otvori nastali od oluje, kao i Stete od kise i
drugih padavina na stvarima smjestenim na slobodnom
prostoru (plastovima, kamarama i slicno) u gricevima,
pod nadstreSnicom i ostalim otvorenim objektima;
2) od nanosenja snijega olujom ili od teZine snijega;
3) na gradevinskom objektu koji se ne gradi ili nije bio
izgraden prema uobicajenom nacinu gradnje u tom
mjestu, koji je slabo odrzavan ili je dotrajao.

Obim opasnosti grada

Clan 6.

Osiguranjem su obuhvaéene Stete od unistenja, odnosno
osigurane stvari koje prouzrokuje grad svojim udarom.
Obuhvacene su i Stete od prodiranja grada i kiSe kroz otvore
nastale od padanja grada.

Obim opasnosti pada letjelice

Clan 7.

Padom letjelice, u smislu ovih Uslova, smatra se pad letjelice
bilo koje vrste na osiguranu stvar.

Smatra se da je nastao osigurani slucaj pada letjelice ako se
od neposrednog udara letjelice ili njenih dijelova, kao i
predmeta iz letjelice osigurana stvar unisti ili osteti.

Obim opasnosti manifestacija i demonstracija

Clan 8.
Manifestacijom i demonstracijom, u smislu ovih Uslova,
smatra se organizovano ili spontano javno ispoljavanje

raspolozenja grupe gradana.

Smatra se da je nastao osigurani sluaj manifestacije ili
demonstracije ako je osigurana stvar unistena ili oStecena na
bilo koji nalin djelovanjem manifestanata, odnosno
demonstranata (ruSenje, demoliranje, razbijanje, paljenje i
drugo).

Estetska ostecenja fasade osiguranog objekta (na primjer,
ispisanim ,grafitima") po ovim Uslovima ne smatra se
osiguranim rizikom.

Obim opasnosti izlivanja vode

Clan 9.

Izlivanje vode, u smislu ovih Uslova, smatra se:

1) neocekivano izlivanje vode iz vodovodnih i odvodnih
(kanalizacionih) cijevi i uredaja za grijanje toplom vodom
i uredaja za parno grijanje i drugih uredaja i aparata
zbog ostecenja (loma, pucanja ili kvara uredaja za
upravljanje i sigurnost) tih cijevi, uredaja i aparata;

2) neocekivano izbijanje pare iz cijevi i uredaja za toplu
vodu i parno grijanje zbog ostec¢enja (loma, pucanja ili
kvara uredaja za upravljanje i sigurnost) tih cijevi i
uredaja.

Osiguranik je duzan da se brine o odrzavanju vodovodne i

odvodne (kanalizacione) mreze, uredaja za grijanje toplom

vodom i uredaja za parno grijanje, kao i njihovoj zastiti od
zamrzavanja.

Osiguranjem nisu obuhvacene Stete:

1) od izlivanja vode iz otvorenih slavina, oluka i olucnih
cijevi;

2) zbog prskanja ili loma cijevi i uredaja od dejstva mraza,
koji je djelovao u smislu stava 2. ¢lana 10. ovih Uslova.
Kod ovog slucaja osiguranjem nije pokrivena ni Steta na
samim cijevima i uredajima;

3) zbog dotrajalosti, istroSenosti i korozije;

4) zbog gubitka vode i izgubljene dobiti;

5) od gljivica uslijed vlage;

6) zbog loSeg odrzavanja vodovodnih i odvodnih
(kanalizacionih) cijevi i uredaja za grijanje toplom vodom
i drugih uredaja u objektu koji se gradi, kao i manjkave ili
nedovoljne zastite od zagusenja i smrzavanja, te slicnih
uzroka na pomenutim instalacijama i uredajima u ovom
objektu, odnosno zbog povrede duznosti osiguranika iz
stava 2. ovog clana.

Obim opasnosti mraza

Clan 10.

Osiguranjem od mraza, u smislu ovih Uslova, obuhvacene su
Stete prouzrokovane na osiguranim stvarima iznenadnim
djelovanjem mraza u neocekivano vrijeme, kao i Stete koje bi

nastale na gradevinskim radovima osjetljivim na mraz,
ukoliko su preduzete odgovarajuée mjere zastite za rad u
zimskim uslovima.

Osiguranje od opasnosti mraza ne pokriva Stete koje bi
nastale kod betoniranja, zidanja i kod ostalih na mraz
osjetljivih gradevinskih radova, koji se izvode neposredno
prije vremena i u vrijeme kada se mora prema vremenskim
prilikama u krajevima ocekivati mraz i smrzavanje, odnosno
ukoliko nisu preduzete mjere zastite kod izvodenja radova
uzimskim uslovima.

Obim opasnosti leda i snijega
Clan 11.

Osiguranje od leda i snijega obuhvata Stete koje bi bile
prouzrokovane na osiguranoj stvari tezinom, pritiskom i
udarom leda i snijega.

Osiguranjem su pokrivene Stete ukoliko je tezina ili pritisak
bio ve¢i od vrijednosti iz statickog proratuna, odnosno
predvidene po vaze¢im tehniCkim propisima.

Stete od miniranja leda i snijega nisu obuhvacene
osiguranjem.

Obim opasnosti snjezne lavine
Clan 12.

Snjeznom lavinom, u smislu ovih Uslova, smatra se snjezna
masa u pokretu koja se otkida sa planinskih strana.
Osiguranjem su obuhvacene i Stete prouzrokovane
djelovanjem vazdusnog pritiska od snjezne lavine.

Obim opasnosti kise
Clan 13.

U smislu ovih Uslova, osiguranjem je pokrivena Steta koju na

osiguranoj stvari ucini kiSa ispiranjem ili natapanjem koja je

pala u vremenu od jednog sata najmanje 15 mm ili 15 | kiSe
na im2

U slucaju sumnje osiguranik mora dokazati koli¢inu kise

izvjeStajem najblize hidrometeoroloske stanice.

Osiguranjem nisu obuhvacene Stete:

1) ako kisa prodre kroz nezasti¢ene otvore na objektu;

2) na gradevinskom, zanatskom, instalacionom materijalu i
opremi koja je namijenjena za ugradnju u osigurani
objekat, koji se nalazi na otvorenom, nezasti¢enom
prostoru,

3) zemljanim povrSinama, tamponima, nasadima i travnatim
povrsinama.

Obim opasnosti odronjavanja i zarusavanja tla
Clan 14.

Odronjavanjem tla, u smislu ovih Uslova, smatra se pad
zemljanog materijala na ili u osiguranu stvar i ako je pri tome
osteti ili zatrpa.

Osiguranjem su obuhvaceni i troskovi otklanjanja odronjenog
materijala u Sirini od jednog metra od osigurane stvari.
Smatra se da je nastao osigurani slu¢aj odronjavanja tla na
osiguranoj stvari samo onda kada je komad zemljanog
materijala, koji se odronio, udario na osiguranu stvar i unistio
je ili ostetio.

ZaruSavanjem tla, u smislu ovih Uslova, smatra se
nepredviden i iznenadni dogadaj lomljenja okolne stijenske

mase i njeno urusavanje u podzemne prostorije, ako pri

tome zemljani, odnosno stijenski materijal osteti ili zatrpa

osiguranu stvar.

Osiguranjem nisu pokrivene Stete od:

1) zarusavanja nastalog od normalnog pritiska i zbog
ucinjenog propusta u proracunu ili izvodenju radova;

2) zarusavanja nastalog uslijed postupnog deformisanja
podgrade zbog bubrenja okolnog materijala;

3) zarusavanja nastalog kao posljedica miniranja.

Osiguranjem nisu pokriveni troskovi za saniranje tla i

zatrpavanje do prvobitnog profila terena, odnosno podzemne

prostorije sa koje se odronio ili zarusio stijenski materijal.

Obim opasnosti slijeganja tla
Clan 15.

Pod slijeganjem tla, u smislu ovih Uslova, smatra se

vertikalno slijeganje tla ispod osiguranog gradevinskog

objekta koji nastaje kao posljedica gradevinske nezgode ili

geoloskog uticaja.

1z osiguranja su iskljuene Stete od slijeganja tla:

1) ako je do slijeganja doslo zbog toga Sto nije bilo prije
pocetka gradnje ispitano s obzirom na njegovu nosivost,
a propisima je bilo obavezno ispitivanje nosivosti tla;

2) ako je do slijeganja tla doSlo zbog toga Sto je tlo
optereceno vise nego Sto je bilo predvideno projektom.

Osiguranjem nisu pokriveni ni troskovi za saniranje tla.

Obim opasnosti gradevinske nezgode
Clan 16.

Gradevinskom nezgodom, u smislu ovih Uslova, smatra se
nepredviden, od volje izvodaCa radova nezavisan, dogadaj
koji ima za posljedicu unistenje ili oste¢enje osigurane stvari
zbog:

1) greske u izvodenju radova;

2) deformacija i loma gradevinske montaZne opreme;

3) prenosa ili prevoza na podrucju gradilista;

4) greske u tehnicko-racunskim osnovama, proracuna i
izradi nacrta;

5) greske u konstrukciji;

6) greske u materijalu;

7) pada osigurane stvari, udara predmeta ili udara
motornog vozila i radne masine u osiguranu stvar.

Gradevinska nezgoda smatra se nepredvidenom ako je

izvodaC radova, obzirom na tehnitko znanje i mogucnost

gradevinske tehnike, nije mogao niti je bio duZan predvidjeti.

Ne naknaduju se troskovi za otklanjanje samih uzroka Stete

zbog greske u tehnicko-racunskim osnovama, proracunu,

konstrukciji, materijalu i izvodenju.

Nece se smatrati da je nastupila osigurana nepredvidena

gradevinska nezgoda ako je gradevinski objekat izveden:

1) protivno ugovoru o gradenju i sa nedostacima;

2) sa upotrebom slabog neprikladnog materijala;

3) krSenjem opste priznatih pravila gradevinske tehnike,
tehnickih propisa, uputa, normativa, standarda ili odredbi
tehnicke inspekcije;

4) propustanjem potrebnih mjera protiv normalnih uticaja
vremenskih prilika sa kojima se moralo racunati prema
godisnjem dobu i mjesnim prilikama;

5) primjenom projektovanja i postupka u izvodenju radova,
konstrukcija ili materijala koji nije isprobala ili ispitala i
odobrila neka ovlas¢ena organizacija ili tehnicka
inspekcija.

5. Ako u toku radova na izgradnji objekta ili nakon zavrsnih
radova osiguranik sazna da je doSlo do ostvarenja neke
prikrivene ili vidljive greske u tehnicko-raunskim osnovama,
proracunu, konstrukciji ili materijalu koja bi mogla izazvati
osStecenje ili uniStenje osiguranog objekta, osiguranik je
duzan o svom trosku sprovesti sanaciju ili obnoviti dijelove
objekta na kojima bi moglo doéi do ostecenja. Ako osiguranik
ne sprovede potrebnu sanaciju ili obnovu u smislu odredaba
ovog stava i osigurana se opasnost ostvari kao posljedica
gresaka, osiguranik gubi pravo na naknadu iz osiguranja.

Obim opasnosti nespretnosti, nehata ili zle namjere
radnika ili nekog drugog lica

Clan 17.

Osiguranjem su obuhvacene Stete od nespretnosti, nehata ili zle
namjere radnika ili nekog drugog lica. Nespretnost, odnosnho
nehat, u smislu ovih Uslova, se ostvario samo ako osiguranik
komisijski utvrdi za svaki Stetni dogadaj da je nastao
erdgovarajuéim postupcima pojedinog radnika ili grupe radnika.
Stete prouzrokovane zlom namjerom osiguranik je duzan da
prijavi organu unutrasnjih poslova.
Obim opasnosti provalne krade

Clan 18.

1. Obim opasnosti provalne krade odreduje se prema Uslovima
za osiguranje od opasnosti provalne krade i razbojnistva, ako
nisu u suprotnosti sa ovim Uslovima.

2. Osiguranje pokriva Stete od provalne krade neugradenog
gradevinskog, zanatskog, instalacionog materijala i opreme
koja je namijenjena za ugradnju u osigurani objekat u
izgradniji.

3. Osiguranje pokriva i Stete od obicne krade na materijalu i
opremi vec ugradenoj u objekat u izgradnji, ako je odredeno
stalno Cuvanje. Ako se kod Stete ustanovi da objekat nije bio
Cuvan, osiguranik gubi pravo na naknadu iz osiguranja.

Obim opasnosti poplave i bujice
Clan 19.

1. Poplavom se, u smislu ovih Uslova, smatra stihijsko
neoCekivano plavljenje terena od stalnih voda (rijeka, jezera,
mora i drugo) zbog toga Sto se voda izlila iz korita ili provalila
odbrambeni nasip ili branu, izlivanje vode zbog izvanredno
visoke plime i talasa neobicne jacine na moru i jezerima, i od
nadolazenja vode iz vjestackih jezera.

2. Bujicom se smatra stihijsko neocCekivano plavljenje terena
vodenom masom koja se stvara na nizbrdim terenima uslijed
jakih atmosferskih padavina i sliva ulicama i putevima.

3. Osiguranjem su obuhvadene samo Stete prouzrokovane na
osiguranoj stvari za vrijeme dok poplava ili bujica traje i
neposredno poslije povlacenja vode.

4. Osiguranjem nisu obuhvacene Stete:

1) od gljivica uslijed vlage;

2) od slijeganja tla kao posljedica poplave i bujice;

3) od plavljenja vode izlivene iz kanalizacione mreze, osim
ako je do izlivanja doslo zbog poplave ili bujice.

Obim opasnosti visoke vode

Clan 20.

. Visokom vodom se, u smislu ovih Uslova, smatra izuzetna

pojava neuobiCajenog porasta vodostaja i u neocekivano
vrijeme.

Obaveza osiguravaca za Stete od visoke vode pocinje sa
porastom visoke vode iznad unaprijed utvrdenih mjesecnih
kota vodostaja ili protoka izmjerenih na radiliStu prema
najblize postavljenom pokazivacu vodostaja.

Za svaki pojedini mjesec normalan je onaj najvisi vodostaj za
posljednjih 20 godina koji pokazuje pokazivaC¢ vodostaja
najblizi gradilistu, a na koji ne utiCu radovi koji se izvode, uz
iskljuCenje izuzetno visokih vodostaja. Ova granica se za
svaki mjesec u godini navodi u polisi.

Obim opasnosti podzemne vode
Clan 21.

Podzemnom vodom se, u smislu ovih Uslova, smatra
neoCekivani prodor vode u gradevinsku jamu, odnosno
gradevinski objekat u izgradnii.

Obaveza osiguravaca za Stete od podzemne vode prestaje:

1) ako kod izgradnje objekta u neposrednoj blizini stalnih
voda nisu prethodno provedene odgovarajuce tehnicke
mjere zastite;

2) ako kod izvodaca radova u tunelima, rovovima i slicnim
zemljanim radovima ne postoji na gradilistu dovoljan broj
pripremljenih ispravnih vodnih pumpi za crpljenje
podzemne vode, Ciji dotok se, prema podacima iz
prethodnog hidro-geoloskog ispitivanja terena, odnosno
prema strunim pretpostavkama u projektu, smatra za
normalan.

Obim opasnosti klizanja tla
Clan 22.

Klizanjem tla, u smislu ovih Uslova, smatraju se iznenadni

pokreti zemljine povrSine na kosim terenima sa jasnim

manifestacijama lomova na povrsini tla i srozavanja, koji s

pojavom jakih deformacija i Sirokih pukotina na gradevinskim

objektima nastupaju u kratkom vremenskom razdoblju.

Osiguranjem od klizanja tla nisu obuhvacene:

1) Sstete od klizanja tla ako je tlo na kome se nalazi ili ¢e se
nalaziti osigurani gradevinski objekat ve¢ pocelo da klizi u
trenutku zakljuCenja osiguranja;

2) Stete od klizanja tla ako nisu bile preduzete potrebne
mjere zastite koje su poznate gradevinskoj tehnici ifili
nisu kosine izvedene u skladu sa projektima i terenskim
uslovima.

Osiguranjem nisu obuhvaceni troskovi saniranja tla.

Obim opasnosti od odgovornosti
iz djelatnosti izvodaca gradevinskih radova

Clan 23.
Obim opasnosti od odgovornosti izvodaa gradevinskih

radova utvrduje se prema Uslovima za osiguranje od
odgovornosti, ako nisu u suprotnosti sa ovim uslovima.

. Ako je osiguran samo dio objekta koji se gradi ili samo

pojedini gradevinski i zanatski radovi, osiguranje od
odgovornosti ne pokriva, ako nije drugacije ugovoreno, Stete
na ostalim dijelovima tog objekta u gradnji ili ostalim

gradevinskim i zanatskim radovima koji nisu osigurani,
odnosno osigurani su drugom polisom.

3. Osiguranjem od odgovornosti nisu pokrivene Stete na
postojecem objektu na kojem se izvode radovi (adaptacije,
dogradnje, rekonstrukcije i slicno).

4. Osigurava¢ je obavezan kod osiguranja od odgovornosti
izvodaca radova do sume osiguranja po dogadaju, koja je
navedena u polisi.

5. Ako je u smislu stava 2. ovog ¢lana ugovoreno da osiguranje
od odgovornosti pokriva i Stete na dijelovima objekta ili
radovima koji nisu osigurani ili su osigurani drugom polisom,
osiguranik ucestvuje kod svake Stete sa 1% od sume
osiguranja (fransiza), koja je navedena u polisi.

Obim opasnosti od ugovorene odgovornosti
izvodaca radova u garantnom roku

Clan 24.

Osiguranje pokriva, u smislu ovih Uslova, Stete na zavrSenom
objektu koje nastanu u vremenu garancije, a neposredan im je
uzrok iz vremena gradnje objekta od rizika navedenih u ¢lanu 16.
i 17. ovih Uslova.

Obim opasnosti za objekte koji se izvode pod vodom
Clan 25.

Osiguranje pokriva Stete na gradevinskom objektu koji se izvodi
pod vodom zbog nastanka podvodnog strujanja neobicne jacine.

Vrijednost osigurane stvari
Clan 26.

1. Vrijednost osigurane stvari je stvarna cijena radova i
materijala, ali ne viSe od cijene radova i materijala iz ugovora
o gradenju, ako nije drugacije ugovoreno.

2. Za radove koji se u toku gradenja naknadno ugovaraju
izmedu investitora i izvodaca radova (dopunski ili naknadni
radovi), osigurana vrijednost se utvrduje prema stavu 1.
ovog clana ako njihova vrijednost ne prelazi 10% od
vrijednosti iz ugovora o osiguranju. Ako ova vrijednost prelazi
10% ima se zakljuciti dodatni ugovor.

3. Vrijednost osigurane stvari iz tacke 3) stava 1. i tacke 3), 4),
5) i 6) stava 2. ¢lana 1. ovih Uslova je nabavna cijena nove
stvari umanjena za vrijednost procijenjene istrosenosti, ako
nije drugacije ugovoreno.

Zakljucivanje ugovora o osiguranju

Clan 27.
Osiguranje moze zakljuciti investitor ili izvodac radova, odnosno
svaki posebno za onaj dio za koji ima imovinski interes ili
ugovorenu obavezu da zakljudi osiguranje od ugovorom
predvidenih opasnosti.

Mjesto osiguranja

Clan 28.

Mjesto osiguranje je podrucje gradiliSta s priruc¢nim skladiStima

na radilistu, koja sluze iskljuCivo osiguranom objektu, ako nije
drugadije ugovoreno.

Utvrdivanje naknade iz osiguranja

Clan 29.

. Visina naknade iz osiguranja utvrduje se:

1) u slucaju unistenja osigurane prema vrijednosti osigurane
stvari (Clan 26. ovih Uslova) u vrijeme nastanka
osiguranog slucaja, umanjenoj za vrijednost ostatka.

2) u slucaju ostecenja osigurane stvari prema visini troskova
potrebnih za vracanje u stanje prije oSte¢enja po
cijenama materijala i rada iz ugovora izmedu investitora i
izvodaca radova, umanjenih za vrijednost ostatka.

Ostaci unistenih ili ostecenih stvari ostaju osiguraniku i
obratunavaju se po vrijednosti u vrijeme nastanka
osiguranog slucaja i prema stanju u kakvom su bili odmah
poslije osiguranog slucaja.
Za radove i materijal koji nisu predvideni osnovnim
projektom, a bili su neophodni, kod popravke Stete se
priznaju stvarni troskovi u vrijeme nastanka osiguranog
slucaja, ali najviSe po cijenama rada i materijala iz ugovora o
gradenju, koje su utvrdene u tom ugovoru za sli¢ne radove i
materijale.
Ne naknaduju se vedi troskovi popravke za radove koji nisu
bili predvideni osnovnim projektom, kao Sto su: veci troskovi
zbog izmjena u nacinu izvodenja radova ili zbog provedenih
poboljSanja, prosirenja ili usavrSavanja u odnosu na stanje
prije nastanka osiguranog slucaja i zbog potrebnih pojacanja
u vezi sa izmjenom statickih elemenata, pa ni onda kad su ti
troskovi prouzrokovani nastankom osiguranog slucaja.
Osiguranjem su obuhvatene samo one Stete koje se u
trenutku osiguranog sluCaja dogode na samom osiguranom
objektu ili u granicama predvidenog i odobrenog projekta tog
osiguranog objekta. Stete nastale izvan granica tako
projektovanog objekta ne ulaze u obaveze osiguravaca, ako
nije drugacije ugovoreno.

Osiguravac je obavezan da isplati:

1) naknadu u slucaju Stete od uniStenja ili oStecenja
osigurane stvari nastale pri gasenju pozara, rusenju ili
iznoSenju, ukazivanju pomodéi ili spasavanju zbog
nastalog osiguranog slucaja;

2) naknadu u slucaju Stete zbog nestanka osigurane stvari
prilikom nastanka osiguranog slucaja.

Iz osiguranja su iskljuene Stete koje se manifestuju u

smanjenju estetskog izgleda osigurane stvari.

Osiguravac nije obavezan naknaditi:

1) Stetu iz osnova ugovorene kazne;

2) posredno prouzrokovanu Stetu nastankom osiguranog
slucaja, kao Sto su: gubitak zarade, dangubu, gubitak
zbog obustave rada, umanjenu mogucnost upotrebe,
nefunkcionalnosti i druge slicne gubitke zbog nastalog
osiguranog slucaja;

3) Stete za koje po zakonskim propisima ili po ugovoru
odgovara proizvodaC kao isporuCilac stvari. Ako
proizvodac, odnosno isporucilac osporava odgovornost, a
Steta je nastala zbog greske u projektu, materijalu,
konstrukciji ili izradi u radionici (proizvodne greske),
osiguravaC ¢e naknaditi Stetu osiguraniku, odnosno
ugovaraCu osiguranja, a potom Ce stupiti, do iznosa
isplaene naknade, u sva prava osiguranika, odnosno
ugovarata osiguranja prema proizvodacu, odnosno
isporuciocu.

ZakljuCenjem ugovora o osiguranju objekta u izgradnji
investitor i izvodaC radova ne oslobadaju se medusobnih
obaveza koje imaju jedan prema drugom, koje na osnovu
ugovora o gradenju i na temelju tehnickih uputa, predmjera,
cjenovnika, radova i ostalih propisa Cine sastavni dio njihovog
medusobnog ugovora o gradenju.

10.

11.

12.

Ako je objekat u izgradnji osiguran na fiksnu sumu
osiguranja, Steta osiguraniku ¢e se naknaditi u srazmijeri
izmedu sume osiguranja i stvarne vrijednosti istog objekta
kao potpuno izgradenog (zavrSenog) u vrijeme nastanka
osiguranog slucaja.

Ako su stvari osigurane na ,prvi rizik® od opasnosti Cijim
ostvarenjem nastane Steta, naknada Ce se platiti u visini
nastale Stete u vrijeme nastanka osiguranog sluCaja, a
najviSe do ugovorene sume osiguranja na ,prvi rizik".
Odredbe o podosiguranju u ovom slucaju se nece
primjenjivati.

Visina naknade za Stetu nastalu iz odgovornosti izvodaca
radova u garantnom roku, u slucaju ostecenja ili unistenja
osiguranog objekta utvrduje se po cijenama materijala i rada
iz konacnog obracuna izmedu radova i investitora, ukoliko se
drugacije ne ugovori.

Naknada troskova
Clan 30.

Na ime troskova za rasciS¢avanje i rusenje u vezi sa nastalim
osiguranim sluCajem osigurava¢, ako nije drugacije
ugovoreno, naknaduje nuzne izdatke za rasciS¢avanje i
CiS¢enje ostataka osSte¢ene stvari, a najviSe do 3% od
vrijednosti osigurane stvari, pogodene Stetom. U troskove
rusenja ulaze nuzni troskovi koje je ugovarac osiguranja
imao poslije nastanka osiguranog slucaja za ruSenje
preostalih oste¢enih neupotrebljivih deijelova i njihovo
odnosSenje do najblizeg mjesta dopustenog istovara.

Troskovi za ispunjenje Supljina preko profila, predvidenim
projektom, koji su potrebni za uspostavljanje ostecenog
objekta, odnosno radova u prvobitno stanje osiguravac
naknaduje do ugovorene sume na ,prvi rizik® i to iz svih
Stetnih dogadaja za vrijeme trajanja osiguranja.

Izuzev troskova iz stava 1. ovog clana, osiguravacC je u
obavezi da naknadi troskove u vezi sa nastalim osiguranim
slucajem koji su potrebni prije pocetka otklanjanja Stete
(tehnicka dokumentacija s prethodnim ispitivanjem) ali
najvise 1% od vrijednosti osiguranja stvari pogodene Stetom.
Osiguravac je duzan naknaditi troskove, gubitke, kao i druge
troskove prouzrokovane razumnim pokusajem da se otkloni
neposredna opasnost nastupanja osiguranog slucaja, kao i
pokusajem da se ograni¢e njegove Stetne posljedice pa i
onda ako su ti pokusaji ostali bez uspjeha.

Ako osiguranik ne ispuni svoju obavezu spreCavanja
osiguranog slucaja ili spasavanja, a za to nema opravdanja,
naknada Stete smanjivace se za onoliko za koliko je nastala
veca Steta zbog tog neispunjenja.

Ukupna naknada na ime troSkova iz stava 1. i 3. ovog Clana i
naknada iz osiguranja ne moze premasiti sumu osiguranja,
odnosno vrijednost osigurane stvari, pogodene Stetom.
Troskove iz stava 4. ovog clana je osiguravaC duZan
naknaditi ¢ak i ako zajedno sa naknadom Stete od
osiguranog slucaja prelaze sumu osiguranja.

Nuzni troSkovi za otklanjanje i smanjenje Stete ucinjeni po
nalogu osiguravaca, naknaduju se i onda kada zajedno s
naknadom iz ¢lana 29. Uslova premasuju sumu osiguranja.
Osigurava¢  nije u obavezi da naknadi troskove
prouzrokovane otklanjanjem uzroka Stete, ni troSkove
intervencije vatrogasnog drustva ili drugih organizacija Cija je
duznost, prema karakteru posla, da pruzaju besplatnu pomo¢
kad nastane osigurani slucaj.

Ucesce u Steti (fransiza)
Clan 31.

U svakom ostvarenom osiguranom slu€aju obracunata naknada
iz osiguranja se umanijuje za 10% (fransiza), ukoliko se drugacije
ne ugovori.

Pocetak i prestanak obaveze osiguravaca
Clan 32.

1. Obaveza osiguravaca pocinje od trenutka kad osigurane
stvari budu istovarene na prostoru odredenom za izvodenje
radova (radiliSte), odnosno u stovaristima na radilistu, ali ne
prije nego Sto je predvideno Opstim uslovima za osiguranje
imovine.

2. Osiguranje prestaje istekom 24-og Casa dana koji je u polisi
oznacen kao dan isteka osiguranja, a prije tog roka:

a) za gradevinski objekat ili njegove dijelove koji se mogu
samostalno upotrebljavati, onoga dana kada je izvrsen
tehnicki prijem, odnosno izdata dozvola za upotrebu;

b) obaveza osiguravaca u svakom slucaju prestaje onog
dana kada se izgradeni gradevinski objekat pocne
upotrebljavati, iako nije zavrsen tehnicki prijem , odnosno
izdata dozvola za upotrebu. Ako se bez prethodnog
tehnickog prijema i dozvole za upotrebu poceo
upotrebljavati samo dio objekta u izgradnji, onda
osiguranje prestaje vaziti za taj dio. U slucaju kad se
djelimi¢no pocne upotrebljavati viSespratni gradevinski
objekat onda osigurava¢ nadoknaduje Stetu u srazmjeri
izmedu povrSine objekta koji se ve¢ upotrebljava i
ukupne povrsine tog objekta;

c) za gradevinsku opremu — onog dana kada napusti
gradiliste, a najkasnije tridesetog dana poSto prestane
osiguranje izvedenog gradevinskog objekta.

3. Osiguranje se moze produziti s tim da se premija za
produZeni period osiguranja zaracuna u skladu sa odredbama
Tarife premija za osiguranje objekata u izgradnji.

Nacin obracuna premija osiguranja
Clan 33.

1. Premija se obratunava po odredbama Tarife premija za
osiguranje objekata u izgradnji od vrijednosti radova i
materijala iz ugovora o gradenju, ako drugacije nije
ugovoreno.

2. Ako se ugovori osiguranje na stvarnu vrijednost, premija se
raCuna unaprijed od ukupne vrijednosti gradevinskog objekta
prema ugovorenoj cijeni, racunajuci od pocetka osiguranja
pa do dana koji se predvida kao zavrSetak gradnje objekta.
Konacni iznos premije utvrduje se od konacne vrijednosti
gradevinskog objekta i stvarnog vremena trajanja gradnje.

3. Ako se ugovori osiguranje s fiksnom sumom, premija se
obracunava od te sume. U ovom slucaju se primjenjuje
pravilo ,proporcije®.

4. Ako ugovaraC osiguranja prijavi unaprijed mirovanje radova

na objektu visokogradnje, odnosno konzervaciju objekta
visokogradnje, priznaje se popust na premiju za osnhovne
opasnosti i odgovornosti izvodaca radova, ukoliko je
ugovoreno.

Ogranicenje obaveza na osnovu drugih osiguranja
Clan 34.

Ako je osiguranik zakljucio i neko drugo osiguranje za stvari
osigurane po ovim Uslovima, u slucaju Stete naknada ce se
isplatiti po osnovu tih drugih osiguranja. Iz osnova osiguranja
objekata u izgradnji naknada ¢e se isplatiti samo ako
osiguravajuce pokri¢e po drugom osiguranju nije bilo dovoljno i
to do iznosa nepokrivenog dijela Stete.

VazZnost Opstih uslova za osiguranje imovine
Clan 35.
Ukoliko nisu u suprotnosti sa ovim Uslovima, na osiguranja
zakljuCena po ovim Uslovima primjenjuju se i Opsti uslovi za
osiguranje imovine.
Clan 36.
Ovi Uslovi stupaju na snagu i primjenjuju se od 15.04.2016.

godine. Primjenom ovih Uslova prestaju da vaZze Uslovi za
osiguranje objekata u izgradnji doneseni decembra 2005. godine.

U Brckom, 15.04.2016. godine

